
1. Միջոցառման իրականացման անհրաժեշտությունը և նպատակը
    Նախագծի իրականացման անհրաժեշտությունը բխում է Հայաստանի Հանրապետության հանրակրթական ուսումնական հաստատությունների և կրթահամալիրների կառավարման արդյունավետության բարձրացման, մանկավարժական և վարչատնտեսական աշխատողների պաշտոնների հստակեցման և արդիականացման, ինչպես նաև կրթական միջավայրի բարելավման, ներառականության ապահովման, անվտանգության չափանիշների պահպանման և համայնքային ծրագրերի արդյունավետ կազմակերպման պահանջներից:
Նախագծի նպատակն է՝
· հստակ սահմանել «Հայաստանի Հանրապետության կրթահամալիր» պետական ոչ առևտրային կազմակերպության մանկավարժական և վարչատնտեսական աշխատողների պաշտոնների անվանացանկը, պաշտոնների նկարագրությունները, պարտականությունները և որակավորման պահանջները,
· ձևավորել պաշտոնների կառուցվածքը, պատասխանատվության և միջառարկայական փոխգործակցության հստակ շրջանակ,
· ապահովել աշխատակիցների գործողությունների համապատասխանությունը իրավական ակտերին, պետական չափորոշիչներին և ուսումնական հաստատությունների անվտանգության ապահովման չափանիշներին:
2. Առկա խնդիրների առաջարկվող լուծումները
Նախագիծը արձանագրում է, որ ներկայումս պաշտոնների անվանացանկը և նկարագրությունները չեն համապատասխանում արդի չափորոշիչներին, ինչն ստեղծում է գործունեության հստակության և արդյունավետության խնդիրներ: Նախագծի միջոցով առաջարկվում է վերանայել և լրացնել պաշտոնների անվանացանկը և նկարագրությունները՝ դրանք համապատասխանեցնելով Հայաստանի Հանրապետության կրթության, գիտության, մշակույթի և սպորտի նախարարի հաստատած կարգերին և արդի մանկավարժական պահանջներին:
Միևնույն ժամանակ, որոշ կառավարման ոլորտներում բացակայում են վարչական և մանկավարժական համապատասխան հաստիքներ, ինչը խոչընդոտում է վարչական գործընթացների և կրթական ծրագրերի արդյունավետ իրականացմանը: Նախագիծը առաջարկում է սահմանել վարչական հաստիքների շրջանակը և ընդգրկել համայնքային ծրագրերի համակարգող, համակարգող՝ կրթական աջակցությունների և դաստիարակչական աշխատանքների, տնօրեն, տնօրենի տեղակալ և այլ համապատասխան պաշտոններ:
Նախադպրոցական և արտադպրոցական կրթության ոլորտներում պաշտոնների նկարագրությունները նույնպես պահանջում են հստակեցում՝ համապատասխան նախարարական կարգերին և կառավարության որոշումներին, ինչը կնպաստի կրթական գործընթացների առավել արդյունավետ կազմակերպմանը:
Աշխատակիցների պարտականությունների և հանրակրթական ուսումնական հաստատությունների անվտանգ միջավայրի պահանջների շուրջ առկա խնդիրները ևս խոչընդոտում են  արդյունավետ կառավարմանը: Նախագծի միջոցով նախատեսվում է սահմանել պարտականություն, ըստ որի աշխատողները պարտավոր են պահպանել կրթական հաստատությունների անվտանգության ապահովման չափանիշները՝ համապատասխան ՀՀ ԿԳՄՍ նախարարի հաստատած կարգերին:
Վերջապես, որոշ գործող իրավական ակտեր և ընթացիկ չափորոշիչներ չեն համապատասխանում նոր օրենքներին: Նախագիծը առաջարկում է հին օրենքների և հրամանների հղումները փոխարինել նոր օրենքներով և համապատասխան կարգերով, ինչպիսիք են «Կրթության մասին» օրենքի 40․1-ին հոդվածը, ինչը ապահովում է իրավական համապատասխանություն և ընթացիկ չափորոշիչների պահպանություն:
Փոփոխությունների մյուս ուղղությունը պայմանավորված է «Ֆիզիկական կրթություն և անվտանգ կենսագործունեություն» բնագավառի շրջանակում ընդգրկված առարկաների բովանդակության վերանայմամբ: Գործող «Նախնական զինվորական պատրաստվածություն» դասընթացի ծրագրի վերլուծությունը ցույց է տալիս, որ այն սովորողների մոտ պատկերացումներ և գործնական կարողություններ ձևավորում է հիմնականում ռազմամարզական պատրաստության ուղղությամբ, մինչդեռ արտակարգ այլ իրավիճակներում գործելու կարողունակությունները ձևավորվում են սահմանափակ չափով, իսկ պետական անվտանգության, տեղեկատվական անվտանգության, անհատական և կոլեկտիվ անվտանգության, ինչպես նաև առօրյա կյանքում և կենցաղում հանդիպող վտանգների կանխարգելման և դրանց արձագանքման հարցերը բավարար չափով ընդգրկված չեն։
Վերոնշյալը հաշվի առնելով՝ նախատեսվել է ընդլայնել առարկայի ուսումնասիրման շրջանակը և ներկայումս 8-րդ դասարանում դասավանդվող առարկային փոխարինել «Անվտանգ կենսագործունեություն» առարկայով, որը նախատեսվում է դասավանդել 5-րդ դասարանից՝ ապահովելով տարբեր արտակարգ իրավիճակների, այդ թվում՝ պատերազմական իրավիճակների, վերաբերյալ գիտելիքների և համապատասխան արձագանքման կարողությունների փուլային ձևավորում, իսկ գործնական հմտությունների զարգացումը խորացնել ավագ դպրոցում՝ ուսումնական ճամբարի շրջանակում։
Նշված փոփոխություններով պայմանավորված՝ անհրաժեշտություն է առաջացել վերանայել նաև համապատասխան առարկան դասավանդող ուսուցչի պաշտոնի նկարագիրը՝ այն համապատասխանեցնելով դասընթացի նոր բովանդակությանը, ուսուցման նպատակներին և ակնկալվող ուսումնառության արդյունքներին, ինչպես նաև հստակեցնելով ուսուցչի գործառույթները և պարտականությունները անվտանգության, արտակարգ իրավիճակների և գործնական հմտությունների ձևավորման ուղղություններով։
3. Միջոցառման իրականացումից ակնկալվող արդյունքը
Սույն միջոցառման իրականացմամբ ակնկալվում է ապահովել կրթահամալիրներում և հանրակրթական ուսումնական հաստատություններում կառավարման արդյունավետության բարձրացում: Նախատեսվում է հստակ սահմանել պաշտոնների անվանումներն ու նկարագրությունները, ինչպես նաև ղեկավարել վարչական և մանկավարժական լիազորությունների, պատասխանատվության և փոխգործակցության հստակ շրջանակ:
Միջոցառման արդյունքում բարելավվելու է նախադպրոցական, արտադպրոցական և հանրակրթական կրթական ծրագրերի որակը, նպաստվելու է սովորողների կրթության, ներառականության և զարգացման բարելավմանը, ինչպես նաև ապահովվելու է կրթական միջավայրի անվտանգությունը և հարմարավետությունը:
Մասնավորապես, նորացված «Անվտանգ կենսագործունեություն» առարկայի ներդրմամբ և ուսուցչի պաշտոնի նկարագրության փոփոխությամբ սպասվում է, որ սովորողները կստանան ամբողջական պատկերացում արտակարգ և վտանգավոր իրավիճակներում գործելու մասին, կզարգացնեն համապատասխան գիտելիքներ և գործնական հմտություններ, ինչը կբարձրացնի նրանց անհատական և կոլեկտիվ անվտանգության կարողունակությունը, ինչպես նաև կբարելավի համայնքային և դպրոցական մակարդակներում անվտանգության մշակույթի ձևավորումը։
Բացի այդ, նախատեսվում է բարձրացնել համայնքային ծրագրերի և գործընկերային կապերի արդյունավետ կազմակերպումը, ծրագրերի գնահատման և հաշվետվությունների պատշաճ իրականացումը, ինչպես նաև աշխատակիցների պարտականությունների և որակավորման համապատասխանությունը: Արդյունքում, միջոցառումը կապահովի իրավական համապատասխանություն և ընթացիկ չափորոշիչների պահպանություն, ինչպես նաև պաշտոնների ու նկարագրությունների համապատասխանություն ՀՀ օրենսդրությանը և նախարարական կարգերին:
4. Կապը ռազմավարական փաստաթղթերի հետ
Սույն նախագիծը համահունչ է Հայաստանի Հանրապետության կրթության, գիտության, մշակույթի և սպորտի ոլորտի զարգացման ռազմավարական ուղղություններին, պետական չափորոշիչներին, ուսումնական հաստատությունների անվտանգության և արդյունավետության ապահովման չափանիշներին, ինչպես նաև «Կրթության մասին» ՀՀ օրենքին և համապատասխան նախարարական կարգերին:
Իրավական ակտի մշակման գործընթացում ներգրավված մարմիններ՝
ՀՀ կրթության, գիտության, մշակույթի և սպորտի նախարարություն
[bookmark: _GoBack]    Հաշվի առնելով, որ նախագծի փոփոխությունները և լրացումները վերաբերում են կրթահամալիրների հաստիքային կազմում իրականացվող կարգավորման գործընթացին, և որ կրթահամալիրները ձևավորվում են մի քանի համայնքների կրթական ուսումնական հաստատությունների միավորմամբ, հնարավոր է, որ մի շարք հաստիքներ կենտրոնացվեն կամ օպտիմալացվեն: Նախատեսվում է ստեղծել 43 փուլային եղանակով կառուցվող կրթահամալիր, որոնք վերակազմակերպումների արդյունքում ձևավորվելու են առկա հաստատությունների հիման վրա:
   Այս կրթահամալիրների գործունեության համակարգման համար նախատեսվում է մեկ նոր, համայնքային ծրագրերի համակարգողի հաստիք՝ յուրաքանչյուր կրթահամալիրի համար՝ հաշվարկով 43 նոր հաստիք: Այնուամենայնիվ, նշված նոր հաստիքները ստեղծվում են միայն կրթահամալիրների ձևավորման և առկա հաստիքների օպտիմալացման արդյունքում, հետևաբար դրանք չեն առաջացնում լրացուցիչ բյուջետային ծախսեր:

